
1 INNLEIING OG FØRESETNADER FOR MODELLEN
1.1 Endra rammevilkår

Departementet nyttar eit finansieringssystem for universitet og høgskular som vart ferdig utarbeidd i 2002 (jf. vedlegg 1). Dette nye systemet vart omtalt og simulert i tildelingsbrevet for året 2002. Tidlegare har departementet brukt historisk løyving justert for endra aktivitetsnivå (måltal) som grunnlag for budsjett-tildeling. I den nye modellen vert det lagt større vekt (ca. 35 % av budsjettet) på dokumenterte resultat i form av produksjon av studiepoeng og FoU. Dette systemet baserer seg på at institusjonane skal konkurrere om ressursane og er ei endring frå innsatsstyrt finansiering til premiering av resultat.

Vi har fått løyvingane våre frå og med 2003 etter det nye finansieringssystemet. 

I 2007 engasjerte Kunnskapsdepartementet (KD) ei gruppe til å vurdere teoretisk finansieringssystemet i UH-sektoren. Vi må rekne med at både departementet sin modell og vår modell stadig vil vere i utvikling.
1.2 Tidlegare budsjettfordelingsmodellar ved Høgskulen i Volda

Høgskulen i Volda var tidleg ute og utforma ein intern budsjettfordelingsmodell der størstedelen av fagbudsjetta var avhengig av talet på studentar. I den første modellen vart løyvinga internt fordelt med grunnlag i studentmåltal og registrerte studenttal. Dette arbeidet gav oss eit godt utgangspunkt for dei modellane vi internt har nytta etter 2003. I 2002 utarbeidde vi ein revidert modell som var meir i tråd med den nye modellen frå departementet. Denne vart teken i bruk frå og med budsjettåret 2003, same året som finansieringsmodellen frå departementet vart innført.

Den neste revisjonen vart utarbeidd og vedteken i 2004 og har vore i bruk i tre budsjettår: 2005, 2006 og 2007.

Erfaringane med den siste versjonen av budsjettmodellen kan tyde på at den har verka for ekspansivt. Størstedelen av basisløyvinga til avdelingane har vore basert på faktiske studentar, og dette kan ha stimulert til overopptak. Modellen har også skapt problem for tildeling av midlar til fellesnivået. Fellesnivået får i hovudsak midlar som del av basisløyvinga. Dei to siste åra har vi erfart at basisløyvinga er gått ned som eit resultat av at vi er blitt trekte i talet på studieplassar. Dette har gått ut over basisløyvingane til fellesnivået og avdelingane. Det har og vore mykje diskusjon om finansiering av praksiskostnadane til lærarutdanningane. 
1.3 Arbeidsgruppe 

Høgskuledirektøren peika ut denne arbeidsgruppa til å revidere budsjettfordelingsmodellen:

kontorsjef Kjell Einar Dagfinrud, leiar

dekan Sverre Liestøl
dekan Kjell-Arild Madssen

studieleiar Johann Wangen
studiesjef Gonnie Smit Løseth
Sekretær: økonomisjef Edel Vatne Roald

I tillegg har organisasjonane undervegs nemnt opp førsteamanuensis Arnfinn Kjelland som medlem i gruppa.

Mandatet var slik:

1. Gruppa skal vurdere korleis modellen betre kan stimulere til:

· å styre opptaket knytt til eigenfinansierte studentar på ein fornuftig måte

· at vi får ein betre samanheng mellom ressursane til fellestenester/infrastruktur og endra aktivitet

2. I tillegg må gruppa gjere ei spesiell vurdering av korleis kostnadene til praksis og koordinering av studietilboda våre best kan handsamast i modellen

3. Modellen må framleis gje fagmiljøa incitament til gode resultat

4. Gruppa må vurdere samansettinga av dei einskilde komponentane i modellen

1.4 Mål for modellen

Det har vore eit viktig prinsipp å lage ein modell som tek omsyn til kva som genererer innstraumen av midlar til HVO, og som internt fordeler til nettopp desse aktivitetane. På denne måten vil ein sikre at nødvendige diskusjonar kan kome i stand på eit så tidleg tidspunkt som råd, og hindre at vi over tid opparbeider ubalanse i tilhøvet mellom tildeling til HVO og intern fordeling. Styret kan likevel vurdere satsingsmidlar til spesielle fagområde. Slik vert det meir synleg kva grep vi gjer.

Dei siste åra har vi også opplevd at både departementet og riksrevisjonen er opptekne av at høgskulane skal ha interne fordelingsmodellar som vidarefører dei resultatbaserte løyvingane. 

Dei overordna målsetningane for budsjettfordelingsarbeidet ved HVO skal vere at vi har ein modell som:

· stimulerer til at vi set tæring etter næring og dermed sikrar at vi får samsvar mellom korleis vi blir finansierte og den interne ressursdisponeringa vår

· gjev planleggings- og handlingsrom i ein desentralisert struktur. For å oppnå dette må vi sjå fordeling av rammer og ansvar over tid, og vi må leggje større vekt på dei prinsipielle enn dei spesielle og kortsiktige løysingane
· skaper vilkår for høgskulestyret og leiinga til å styre på eit overordna nivå, mellom anna ved at modellen synleggjer utfordringane våre
· i størst mogleg grad er gjennomsynleg og pårekneleg, og at den skal kunne aksepterast i miljøet

1.5 Kort presentasjon av dei innlagde endringane

Ei viktig målsetting har vore at modellen framleis i størst mogleg grad vidarefører internt konsekvensane i KDs finansieringsmodell. 

Dei viktigaste endringane er:

· Grunnlaget for basisløyving til avdelingane er no eit fordelt måltal (mot tidlegare faktiske studentar), jf omtalen i punkt 3.2.1
· Ein større del av løyvinga til fellesadministrasjonen er gjort resultatavhengig, jf punkt 3.1.1 og punkt 3.2.2.

1.6 Modellen fordeler samla nettoløyving frå departementet
Høgskulen i Volda gjekk over til ny ordning for rekneskapen frå 1.1.2003: nettobudsjettering. Dette inneber at vi får tildelt ei nettoløyving frå departementet. Vi disponerer fullt ut alle andre inntekter, og desse kjem i tillegg til nettoløyvinga frå departementet.

Det vert opp til oss sjølve å setje av nok midlar til investeringar. I modellen har vi teke høgd for dette ved at vi foreslår at det vert sett av ein relativ del av basisløyvinga kvart år. Denne prosentfordelinga er ei vidareføring av den relative, øyremerkte tildelinga vi fekk frå departementet til investeringar (post 45) før vi vart nettobudsjetterte.

For oppdragsverksemd,  bidragsverksemd og anna eksternt finansiert verksemd har vi reglement frå departementet å halde oss til. På grunnlag av dette har vi utarbeidd  interne retningslinjer for eksternt finansiert verksemd og anna utvida aktivitet. Dette er lagt ut på den interne sida til økonomi- og personalkontoret her: http://www.hivolda.no/index.php?ID=13572
Departementet har på høyring eit revidert reglement med ein del endra retningslinjer for det som no vert kalla bidrags- og oppdragsverksemd. I 2008 bør vi endre ein del våre interne retningslinjer slik at det kjem i samsvar med dette.

I modellen har vi rekna at nettoløyvinga ikkje er påverka av oppdrags- og bidragsverksemda vår. Med andre ord: 

1. Modellen vil ta vare på fordelinga av løyvinga frå departementet. Denne inkluderer også investeringar.

2. Retningslinjene for oppdragsverksemd og anna utvida aktivitet vil ta vare på fordelinga for den delen av verksemda vår.
1.7 Klargjering av kva typar kostnader som skal dekkjast i dei ulike rammene

For Høgskulen i Volda har vi funne det mest formålstenleg å halde ei sentral styring på eit stort spekter av tenester. Dette gjeld:
· driftstenester inkludert husleige, reinhald, oppvarming, vedlikehald av inventar m.m.

· IT-tenester inkludert lisensar, vedlikehald av utstyr, brukarstøtteavtalar, telefon m.m.

· bibliotek

· studieadministrasjon, økonomikontor, personalkontor og sentralbord inkludert porto og utgifter knytt til tilsetjing

· sentral leiing, arkiv, sekretariat og direkte kostnader knytt til høgskulestyret

· støtte til forskingstenester; FoU-leiar, forskingskonsulent og trykkingsutgifter til skriftserien

· informasjon

· driftsmidlar til studentvelferd inkludert støtte til STIV

· velferdskostnader, HMS-arbeid og liknande

· vakter ved sensur

· frikjøpsmidlar ved fellesverv

· diverse andre mindre kostnader, sentral representasjon, sentrale kontingentar, gebyr ved betalingsformidling med meir

Som vedlegg 2 følgjer eit meir detaljert oversyn over dei kostnadene som skal dekkjast i dei ulike rammene under fellestenestene.

I avdelingane sine rammer skal desse kostnadene dekkjast:
· Løn til faglege stillingar (i samsvar med arbeidsplanane, dvs: både undervisning og FoU)
· Løn til avdelingsadministrasjonane

· Variable lønskostnader  (timelærarar/gjesteførelesarar ol)

· Løn til sensorar (løn til eksamensvakter vert dekt under fellesnivået)

· Praksiskostnader

· Kostnader til reise, kurs og seminar knytt til desse gruppene

· Undervisingsmateriell inkludert kringkastingsavgift, og andre avdelingsspesifikke undervisningskostnader

· Mindre undervisingsutstyr og vedlikehald av avdelingsspesifikt undervisingsutstyr

1.8 Handsaming av etter- og vidareutdanningstilbod (EVU)
Avdelingane kan setje i gang etter- og vidareutdanningstilbod innanfor ramma utan eigenbetaling (intern finansiering), med ei avgift som dekkjer delar av dei totale kostnadene (delvis ekstern finansiering) eller med avgift som dekkjer alle dei totale kostnadene (ekstern fullfinansiering/oppdrag). 
Vedtaket i styresak 25/2007 ”Organisering av etter- og vidareutdanningsverksemda” legg føringar for korleis høgskulen skal løyse og praktisere ulike sider ved denne aktiviteten. Etter- og vidareutdanningsverksemda og fleksible studietilbod skal integrerast og prioriterast i avdelingane, og avdelingane har sjølve budsjettansvaret for all EVU-aktivitet.
1.8.1 Intern finansiering

I utgangspunktet skal alle etter- og vidareutdanningstilbod vere finansiert heilt eller delvis med studieavgifter eller annan ekstern finansiering. Dersom tilbodet likevel vert sett i gang utan eigenbetaling, tyder det at avdelingane og høgskulen sentralt dekkjer alle kostnader fullt ut. Studentane vert registerte i DBH/KD som ordinære studietilbod, og dette gir full utteljing i høve registrerte studiepoeng. 

1.8.2 Delvis ekstern finansiering/bidrag
Delvis ekstern finansiering vil seie at tilbodet er finansiert med ei mindre studieavgift eller andre eksterne midlar som dekkjer nokre kostnader, og eige budsjett som dekkjer resten. I slike høve skal studentane registrerast til DBH/KD som ”tilbod med heil eller delvis ekstern finansiering”. Eit tilbod med delvis ekstern finansiering vil vere eit  gunstig alternativ for avdelingane. Den eksterne finansieringa vil dekkje ein god del av dei direkte kostnadene. Finansieringsgrada vert utrekna på ein slik måte at totalpakken vil vere god, sjølv om avdelingane vil få redusert tildeling i studiepoengdelen etter aktuell finansieringsgrad. 

1.8.3 Ekstern fullfinansiering/oppdrag
Dersom det vert sett i gang studietilbod som fullt ut vert finansiert med studieavgift og/eller med andre eksterne midlar, skal rekneskapsføringa skje i samsvar med regelverket for eksternt finansiert verksemd.
1.9 Regelverk for kjøp av tenester mellom resultateiningane

Modellen fordeler gjennom studiepoengdelen ressursar til den resultateininga som har eksamensansvar for eit emne. Dersom fleire avdelingar er involverte med fagundervisning innanfor same eksamen, vil løyvinga gå fullt ut til den avdelinga som står som den ansvarlege, og samhandlinga må gjerast opp som kjøp av tenester. Vi har utforma spesielle retningsliner for dette.

Kostnader knytte til praksis mm for dei studentane i lærarutdanningane som er registrerte i ASH og AKF er bakte inn i modellen som overføring til AHL og det vert ikkje aktuelt med kjøp av tenester på dette området.

Studiepoengproduksjonen vert rapportert til departementet via DBH på den måten at alle eksamenar er knytte opp til eit emne som vidare er knytt opp til ansvarleg avdeling. Internt  fordeler vi etter same tabell som departementet nyttar. Data frå DBH finn vi her:

http://dbh.nsd.uib.no/dbhvev/
FINANSIERINGSMODELLEN FRÅ DEPARTEMENTET
Vedlegg 1 viser departementets modell slik han var utforma frå starten og utarbeidd med utgangspunkt i 2002 (utgangsåret). I tillegg til St. prp nr 1 vert  det kvart år utarbeidd eit ege hefte som viser detaljane i fordelinga. Dette vert kalla ”Det blå heftet” og ligg på departementet si heimeside:

http://www.regjeringen.no/nb/dep/kd/tema/Hoyere_utdanning.html?id=1415
Modellen frå departementet er sett saman av 4 hovuddelar:
1. Basisløyving (BASIS). Denne skulle i samsvar med signala sikre ei stabil og langsiktig løyving, og den tar utgangspunkt i ei historisk fastsett ramme. I samsvar med omtalen i ”Det blå heftet” skal denne løyvinga reflektere mange ulike omsyn, som mellom anna ulikskap i oppgåveportefølje, storleik, distriktsomsyn, husleigenivå og politiske prioriteringar over tid.
2. Resultatbasert studentløyving (RBF). Størstedelen er fordelt etter studiepoeng, men ein mindre del (1,7 % i 2007) er fordelt etter utvekslingsstudentar. Ramma er fleksibel/open.
3. Resultatbasert omfordeling av forskingsmidlar (RBO). Omfordeling i sektoren. Denne delen av KD-modellen er endra frå og med 2006.
4. Strategisk forskingsfinansiering (SF). For høgskulane er det i denne delen for tida berre aktuelt med midlar til stipendiatstillingar.
Storleiken på dei ulike komponentane vil variere frå år til år, og i 2003-budsjettet var fordelinga slik:

[image: image1.emf]Løyving frå KD 2003

Det har vore kommentert i finansieringsmodellen frå departementet at modellen også skal gje utteljing etter uteksaminerte kandidatar, men at innføringa av dette er utsett til den nye gradsstrukturen er på plass, jf vedlegg 1.

Den opphavlege forskingskomponenten (RBO) i departementets modell er mykje endra. Dette er nærare omtalt i kapittel 3.

Når det gjeld den resultatbaserte undervisningskomponenten i finansieringsmodellen frå KD er denne fordelt på seks ulike utdanningskategoriar. Fordelinga og vektinga med satsar frå 2008 er slik:

	Kategoriar
	Studium
	Løyving pr 60 studiepoeng (kr)
	Vekt

	Kategori A
	Kliniske studium og anna. Ikkje aktuell for Høgskulen i Volda for tida.
	114 000
	3,93

	Kategori B
	Utøvande musikkutdanning, arkitektur- og designutdanningar og anna. Det detaljerte oversynet viser at det berre er animasjonsutdanninga vår som får utteljing her.
	87 000
	3

	Kategori C
	Realfag på høgare grads nivå og anna. "Og anna" inkluderer også faglærarutdanning i musikk, dans og drama. Ikkje aktuell for Høgskulen i Volda for tida.
	58 000
	2

	Kategori D
	Samfunnsvitskaplege og humanistiske fag på høgare grads nivå, nokre kostnadskrevjande helsefag- og faglærarutdanningar, og i tillegg praktiske mediefag og praktisk-pedagogisk utdanning. Det detaljerte oversynet viser at desse utdanningane hos oss får utteljing i denne kategorien: masterutdanningane våre, dokumentar- og fjernsynsproduksjonsutdanninga og praktisk-pedagogisk utdanning
	42 000
	1,448

	Kategori E
	Helsefag-, lærar- og realfagsutdanningar på lågare grads nivå. Det detaljerte oversynet viser at desse utdanningane hos oss får utteljing i denne kategorien: allmennlærar, førskulelærar og journalist. I tillegg ligg bachelor i informasjon og alle faga som kan vere relevante i lærarutdanninga i denne kategorien.
	36 000
	1,241

	Kategori F
	Andre teorifag og sosialfaglege utdanningar på lågare grads nivå og i tillegg vidareutdanningar.
	29 000
	1

	For inn- og utreisande utvekslingsstudentar fekk vi ein fast og lik pris pr student på kr 6.000 i 2008. 




Satsane vert oppdaterte kvart år i samsvar med generell lønns- og prisauke.

Som oversynet viser får vi for tida tilboda våre plasserte i 4 av kategoriane, B, D, E og F.

I vektlegginga av desse studieplassane er det teke omsyn til praksiskostnader. 

Fordelinga av studietilbod på kategoriar vert utført av departementet i samsvar med det som vert innrapportert frå høgskulane. Alle data er tilgjengelege frå databasen for høgare utdanning (DBH) her:

http://dbh.nsd.uib.no/dbhvev/
INTERN BUDSJETTFORDELINGSMODELL 

I vår modell vidarefører vi alle dei resultatbaserte undervisningskomponentane frå tildelinga frå departementet, og vi fordeler studiepoengstildelinga slik at 20 % går til finansiering av fellestenester. Punkt 3.1 under gjev ei meir detaljert forklaring på desse ulike komponentane, og punkt 3.2 omhandlar fordeling av basisløyvinga.

1.10 Resultatbasert løyving

1.10.1 Undervisningsdel med grunnlag i produserte studiepoeng

Tildelinga etter undervisningskomponenten i KD-modellen vil avhenge av produserte studiepoeng to år tilbake i tid. Ramma for denne komponenten er fleksibel, dvs. at institusjonane får utteljing i budsjettramma ut frå faktisk produksjon, og dette er ikkje avhengig av produksjonen ved andre institusjonar. Det skal ikkje vere fastsett eit øvre tak på løyvinga frå KD sjølv om produksjonen aukar utover dei opphavlege rammene. Her er det ikkje snakk om eit ”nullsum-spel” der dei institusjonane som har høgast produksjon, tek frå dei med lågare produksjon. 

Når det gjeld fordeling av studietilbod på kategoriar, vil vi i vår modell vidareføre den kategoriplasseringa og den vektlegginga som ligg i KD-modellen. Dersom vi ved Høgskulen i Volda vil påverke denne kategoriplasseringa, er dette spørsmål som leiinga ved Høgskulen i Volda må ta opp med departementet. Dersom departementet endrar kategoriplassering for nokon av studietilboda våre, vil dette få direkte konsekvensar i den interne modellen vår.

Den studiepoengløyvinga som vi oppnår i tildelinga frå UFD, skal gå med 80 % som studiepoengsløyving til aktuelle avdelingar og 20 % til finansiering av fellestenester.

Studentar som tek allmennlærarutdanning og førskulelærarutdanning er plasserte i gruppe E med vekt 1,241 i 2008-budsjettet. Desse studentane får fagutdanning i samfunnsfag i ASH og praktisk-estetiske fag i AKF. AHL dekkjer kostnadene for praksisopplæringa mm. Studiepoengsløyvinga vert difor delt mellom ASH/AKF og AHL slik at ASH og AKF får tildeling med vekt 0,9 og at resten, for tida vekt 0,341, går til AHL for desse tenestene. Tilsvarande fordeling for praktisk-pedagogisk utdanning er 0,9/0,548.
1.10.2 Tildeling for utvekslingsstudentar

Modellen frå KD gir alle institusjonane ein viss sum pr utvekslingsstudent, og denne løyvinga er også fleksibel. I 2008 er denne summen sett til kr 6.000 pr student. Løyvinga vert vidareført til avdelingane fullt ut i vår modell.

Denne løyvinga omfattar alle inn- og utreisande studentar som er knytte til ein utvekslingsavtale eller eit utvekslingsprogram. Opphaldet må vare meir enn 3 månader. Studentar under kvoteprogram er med, men individbaserte avtalar inngår ikkje i utrekningsgrunnlaget.

1.10.3 Insentivdelen av den resultatbaserte forskingsfinansieringa 

Finansieringsmodellen frå KD vart innført frå og med budsjettet for 2003. Frå og med budsjettet for 2006 vart modellen endra for den delen som gjeld forskingsfinansieringa. Den resultatbaserte omfordelinga av forskingsmidlar (RBO) inkluderer no nesten alle institusjonane i UH-sektoren (ikkje berre høgskulane). 

KD har arbeidd lenge for å finne gode resultatindikatorar for fordeling av FoU-midlar til sektoren, og frå og med budsjettet for 2006 vart det i første omgang innarbeidd eit system for fordeling av midlar etter rapporterte publikasjonar. I tillegg har dei teke med premiering av midlar skaffa frå Norges Forskingsråd (NFR) og EU. Denne delen i modellen vert kalla forskingskomponent. Det vert no arbeidd med å innføre eit system for premiering av formidlinga, formidlingskomponent.

For høgskulane vart det etter 2006 ikkje fordelt meir enn 25 % av den tidlegare RBO-ramma. Resten vart plussa på basisløyvinga.

Ved Høgskulen i Volda har vi utvikla ein god modell for intern fordeling etter rapportert FoU. I staden for å leggje 75 % av midlane til basisfinansieringa, har vi henta dei tilbake og vidareført vår modell frå 2003 med dei same totalrammene internt som i budsjettet for 2005.
I internmodellen ved Høgskulen i Volda vidarefører vi fordelingsmodellen vår for den insentivbaserte FoU-finansieringa med eit tredelt grunnlag:
· Førstestillingar




· Eksternt finansisert verksemd


· Rapportert FoU-produksjon
1.10.3.1 Fordeling med grunnlag i talet på førstestillingar

Vi vidarefører internt ordninga med tildeling på grunnlag av førstestillingar etter same grunnlag som KD tidlegare nytta. Grunnlaget vert sett til innrapporterte data til DBH pr 1.10 to år før aktuelt budsjettår. Grunnlaget for 2008-budsjettet vert etter dette data pr 1.10.2006.
Argumentasjonen for at vi vidarefører denne ordninga er fleirdelt: 

1. Det vil samsvare med strategiplanen vår 

2. Styret har bede om at alle faglege stillingar skal lysast ut på førstenivået

3. Det vert viktig med høg kompetanse dersom vi skal utvikle nye tilbod på mastergradsnivået

4. Det at vi gir ei avdeling ekstra tildeling på grunn av høgt kompetansenivå, vil kunne hjelpe til med å dempe diskusjonen om kriterium og vekting i FoU-rapporteringsdelen

1.10.3.2 Fordeling med grunnlag i eksternt finansiert verksemd

Vi vidarefører også her ordninga som KD tidlegare la opp til. Grunnlaget vert sett til opptente eksterne inntekter inkludert midlar frå EU og NFR to år før aktuelt budsjettår. Grunnlaget for 2008-budsjettet vert etter dette opptente eksterne inntekter i 2006.

1.10.3.3 Fordeling med grunnlag i rapportert FoU-produksjon

Vi vidarefører det systemet som vi har nytta sidan 2001. Her nyttar vi ein modell som er utarbeidd av eit redaksjonsutval. Forskingsutvalet vårt, der alle dekanane er med, har ansvaret for ei eventuell vidareutvikling. For 2008 er grunnlaget rapportert FoU-produksjon i 2006.

1.10.4 Strategisk forskingsfinansiering

For høgskulane gjeld dette finansiering av dei tildelte stipendiatstillingane våre. Vi har eigne interne prosedyrar for sentral fordeling av desse stillingane. Pr 1.7 2008 har vi fått tildelt til saman 13 stillingar finansierte av KD. Løyvinga skal dekkje både lønskostnader inkludert sosiale kostnader, driftsmidlar og midlar til husleige, annan infrastruktur, administrasjon mm.

1.11 Fordeling av basisfinansieringa

1.11.1 Basisfinansiering til avdelingane

Den reviderte modellen som no gjeld frå og med budsjettåret 2008 tek inn igjen måltalet som fordelingsgrunnlag for basisløyvinga til avdelingane. På denne måten tek vi vekk dynamikken som har lege i basisløyvinga i modellen frå 2004 sidan denne var fordelt etter talet på faktiske studentar. Når basisløyvinga til avdelingane vert fordelt etter måltal, vil denne løyvinga verte meir stabil 
. Det er ikkje gjort framlegg om endringar i talet på studentar som inngår i måltalet, men i utforminga av modellen er det måltalet som vart fordelt av styret i sak 68/2003 vidareført. 
Styret/leiinga vil måtte ha stor innverknad på måltalet framover, og måltalsendringar vil vere eit kraftig strategisk verkemiddel for styret.

Under følgjer eit oversyn over det fastsette måltalet som grunnlag for fordeling av basisløyvinga til avdelingane pr 1.1.2008. Denne tabellen viser også korleis måltalet fordeler seg på kategoriar.
	
	Fordelt måltal

	
	Måltal
	Kategori 
	Vekt i 2008

	AKF 
	
	
	

	Praktisk-pedagogisk utdanning 
	18,0
	R
	0,9

	Førskulelærarutdanning 
	56,0
	R
	0,9

	Andre praktisk-estetiske fag
	346,0
	E
	1,241

	SUM fordelt måltal
	420,0
	 
	 

	
	
	
	

	ASH 
	
	
	

	Mastertilbod 
	112,0
	D
	1,448

	Samfunnsfag i lærarutdanninga 
	34,0
	R
	0,9

	Andre samfunnsfag
	44,0
	F
	1

	Andre historietilbod
	84,0
	F
	1

	Andre sosialfaglege utdanningar
	260,0
	F
	1

	Andre emne ved IPA 
	85,0
	F
	1

	SUM fordelt måltal
	619,0
	 
	 

	
	
	
	

	AMF
	
	
	

	Animasjonsutdanning
	30,0
	B
	3

	Dokumentar/fjernsynsproduksjonsutd.
	12,0
	D
	1,448

	Journalistutdanning
	114,0
	E
	1,241

	Informasjonsutdanning
	54,0
	E
	1,241

	Diverse emne
	6,5
	E
	1,241

	Diverse emne
	6,5
	F
	1

	SUM fordelt måltal
	223,0
	 
	 

	
	
	
	

	AHL 
	
	
	

	Mastertilbod
	60,0
	D
	1,448

	Praktisk-pedagogisk utdanning
	73,0
	D
	1,448

	Allmennlærar-/førskulelærarutdanning
	326,0
	E
	1,241

	Andre fag som kan vere relevante i LU
	269,0
	E
	1,241

	Andre humanistiske og RLK-fag 
	116,0
	F
	1

	Faktor for overføring av praksismidlar AU/FU
	
	
	0,341

	Faktor for overføring av praksismidlar PPU
	
	
	0,548

	SUM fordelt måltal
	844,0
	 
	 

	
	
	
	

	IAaI
	
	
	

	Mastertilbod, nynorsk skriftkultur
	10,0
	D
	D

	
	
	
	

	SUM HVO
	2 116,0
	 
	 


Basisløyvinga vil etter denne modellen verte ei stabil løyving (slik vår basisløyving frå departementet var tenkt å vere) dersom ikkje styret forandrar måltalet.

1. Dersom ei avdeling over tid ikkje oppfyller måltalet, vil styret kunne vurdere kutt i måltalet som vidare vil gje kutt i basisløyvinga

2. Dersom ei avdeling overoppfyller måltalet, vil ikkje dette gje auke i basisløyvinga. Dette vil berre gje utslag i studiepoengløyvinga.

I dette ligg ein stimulans til at den KD-finansierte aktiviteten ikkje skal overskride måltalet altfor mykje. Det er ikkje snakk om ei større detaljstyring frå styret. Slik systemet var i førre budsjettmodell, gav det faktiske studenttalet løyving (basisløyving), og på denne måten vart det nok stimulert til overopptak.

Basisløyvinga til avdelingane vert fordelt etter måltal slik:

· 50 % flatt fordelt etter måltal

· 50 % etter vekta måltal (vekta i kategoriar)

Grunngjevinga for at den flate fordelinga tel så sterkt er:

· Kvalitetsreformmidlane ligg her (oppfølging av einskilde studentar, internasjonalisering, kvalitetsutvikling av undervisnings- og vurderingsformer mm) og i denne samanheng vil det vere like mykje arbeid med ein ”rimeleg” student som med ein ”kostnadskrevjande” student

· Det er viktig med motivasjon for store grunnutdanningskull

I denne samanhengen er det også viktig å vere merksam på at:

· det er den resultatbaserte utdanningsløyvinga til avdelingane som utgjer størstedelen av løyvinga (50-60 %), og denne er vekta fullt ut

· investeringsmidlane vert haldne utanfor denne fordelinga, og desse midlane går i hovudsak til dei avdelingane som har flest tilbod i høge kategoriar

Samla vert det sett av rundt 35 % av basisløyvinga til fordeling mellom avdelingane.

1.11.2 Basisløyving til fellesadministrasjon og andre felleskostnader
Denne delen av ramma skal dekkje kostnader til:

· IT

· Biblioteket

· Drift (inklusiv husleige og drift av bygningar)

· Alle ugifter knytt til sentraladministrative stillingar og den sentrale leiinga

I høve til førre modell, har vi splitta ramma til fellestenestene i to:

1. løyving til fellesadministrasjonen som inkluderer fast løn, ekstrahjelpsmidlar og reisekostnader til fellesadministrasjonen

2. andre felleskostnader (husleige, drift av bygningar, fellesundervisningsutstyr, informasjon med meir)

Vedlegg 2 viser kva kostnader dette gjeld og korleis dei med utgangspunkt i ramma for 2007 er fordelte.

Grunngjevinga for at vi har splitta denne ramma er først og fremst av pedagogisk art. Dei kostnadane som ligg i løyvinga til fellesadministrasjonen er på denne måten meir samanliknbar med løyvingane til avdelingane. 

20 % av studiepoengløyvinga går til delfinansiering av fellesadministrasjonen, og 10,5 % av basisløyvinga går til restfinansiering av fellestenestene.

Hovudpoenget med å gjere ramma til fellesadministrasjonen meir resultatavhengig er å byggje opp om lagkjensle og felles kultur. Konkret vil dette stimulere til godt samsvar i prioriteringar og dagsorden på høvesvis avdelings- og fellesnivået i organisasjonen.  

Høgskulen i Volda har store fordelar ved at heile aktiviteten vår er samla innanfor eit lite campusområde, og i høve til andre høgskular har vi eit godt utgangspunkt om vi ønskjer å halde ein relativt stor del av budsjettet som fellesmidlar. 

Med utgangspunkt i fordelt ramme for 2007 går 43,2 % av basisløyvinga til finansiering av felleskostnader. For seinare år kan denne prosenten justerast etter:

1. endringar i rammevilkåra

2. større prisendringar

3. øyremerkte tildelingar

4. aktivitetsendringar

1.11.3 Basisløyving til satsingsmidlar

Som namnet tilseier, skal midlar etter denne komponenten i modellen i utgangspunktet gå til sentral støtte til omstillingsmidlar og andre utviklingsmidlar. Som konsekvens av den forenkla budsjettmodellen vi har valt, skal denne delen av modellen også ta i vare spesielle satsingar ved HVO.

Satsingsmidlane skal vidareførast i samsvar med erfaringar i dei tidlegare modellane våre. Denne delen skal fordelast sentralt som tidlegare. Totalt har vi rekna at 5,7 % av basisløyvinga skal setjast av til satsingsmidlar. 

I tillegg kan det kome eventuelle spesielle øyremerkte tildelingar.

1.11.4 Basisløyving til investeringar og vedlikehald

Etter at vi frå og med 2003 gjekk over til nettobudsjettering, vil desse midlane inngå i nettoramma og vil ikkje vere øyremerkte frå KD. Denne summen må setjast av som ein normert del av budsjettet kvart år. På dette grunnlaget set vi av 5,5 % av basisløyvinga til investeringar. Denne prosentfordelinga er ei vidareføring av den relative, øyremerkte tildelinga vi fekk frå KD til investeringar (post 45) før vi vart nettobudsjetterte. 

Fordelinga av desse midlane vil skje i samband med handsaming av neste års budsjett. I tillegg kjem eventuelle øyremerkte tildelingar som til dømes midlar til inventar i eit framtidig nybygg.

2 Illustrasjon av den reviderte modellen
Basisløyving og RBO for 2007 er vist slik den vert fordelt ved HVO, 75 % RBO er tilbakeført frå basis til RBO-ramma, i samsvar med forklaringa i punkt 4.1.3.

Sidan dei resultatbaserte løyvingane vil vere fleksible, vil prosentfordelinga av dei ulike komponentane uansett variere frå år til år. Vi har her valt å illustrere løyvinga vår for åra 2007 og 2003 (første året modellen frå KD var i bruk).

I samsvar med forklaringane frå KD då finansieringsmodellen vart innført i 2003, skulle basisløyvinga ivareta stabiliteten i løyvinga vår. Dessverre har vi erfart at KD for kvart år har redusert basisløyvinga vår. Totalt har vi rekna at realverdien av basisløyvinga er redusert med 8-9 mill kr frå 2003 til 2007.

Den resultatbaserte studentløyvinga er rekna ut med grunnlag i avlagde 60-studiepoengeiningar og utvekslingsstudentar 2 år tidlegare slik at grunnlaget for 2007 og 2003-løyvingane er høvesvis 2005 og 2001. I denne perioden auka vi avlagde 60-studiepoengeiningar med 232,9 frå 1.832,2 til 2 065,1. Denne auken saman med at vi har fått fleire studietilbod flytta til høgare kategoriar, har gitt oss ein realauke i den resultatbaserte studentløyvinga på vel 10 mill kr.

Forklaringar

	BASIS
	Basisløyving.

	RBF
	Resultatbasert studentløyving. Størstedelen er fordelt etter studiepoeng, men ein mindre del (1,7 % i 2007) er fordelt etter utvekslingsstudentar. Ramma er fleksibel/open.

	RBO
	Resultatbasert omfordeling av forskingsmidlar. Omfordeling i sektoren. 

	SF
	Strategisk forskingsfinansiering. For høgskulane er det for tida berre aktuelt med midlar til stipendiatstillingar.

Den vidare interne fordelinga av rammene vert illustrert slik:

Premiering for utvekslingsstudentar går fullt ut til avdelingane som før, og det same gjer forskingsfinansieringa (RBO).

Basisløyvinga til avdelingane vert fordelt etter måltal slik:

· 50 % flatt fordelt etter måltal
· 50 % fordelt etter måltal i vekta kategoriar
3 Praktiske konsekvensar 

3.1 Oppsummering fleksibel ramme kontra ramme basert på omfordeling

Løyvinga basert på produserte studiepoeng er fleksibel, dvs. at institusjonane får utteljing i budsjettramma ut frå faktisk produksjon, og dette er ikkje avhengig av produksjonen ved andre institusjonar. Det skal ikkje vere fastsett eit øvre tak på løyvinga frå KD sjølv om produksjonen aukar utover dei opphavlege rammene. Her er det ikkje snakk om eit ”nullsum-spel” der dei institusjonane som har høgast produksjon, tek frå dei med lågare produksjon. Summen på grunnlag av produserte studiepoeng vil difor vere svært pårekneleg.

Den resultatbaserte forskingsfinansieringa er ikkje fleksibel. KD kallar denne løyvinga for resultatfordelt omfordeling (RBO). Dersom vi kan rapportere lik produksjon i 2 ulike år, kan vi likevel risikere å få lågare ramme andre året dersom dei andre institusjonane samla kan vise til produksjonsauke.

Den fordelte basisløyvinga er basert på fordeling av ei ramme internt ved Høgskulen i Volda. 

3.2 Tildeling pr student med tal for 2008 som eksempel

Avdelingane får ikkje utteljing i basisløyvinga for studentar utover måltalet. Avdelingane må syte for at grensekostnaden for dei studentane som går utover måltalet ikkje er høgare enn studiepoengutteljinga. I dei fleste tilfelle vil den ikkje vere det.

Vi gjer merksam på at ei delfinansiering med studieavgifter (der det er høve til det), vil vere svært lønsam for avdelinga.

Med tal frå 2008-budsjettet vil satsane til avdelingane for ein heiltidsstudent i dei ulike kategoriane vere slik:

	Kategori F
	
	
	

	Utteljing for 60 studiepoeng
	kr
	23 200
	 (kr 29.000 minus 20 %)

	
	
	
	

	Basisløyving pr student, uvekta (50 %)
	kr
	9 708
	

	Basisløyving pr student, vekta (50 %)
	kr
	7 917
	

	Sum basisløyving pr heiltidsekvivalent
	kr
	17 625
	

	
	
	
	

	Sum løyving pr student innanfor måltalet
	kr
	40 825
	

	Sum løyving pr student utover måltalet
	kr 
	23 200
	

	
	
	
	

	Kategori E
	
	
	

	Utteljing for 60 studiepoeng
	kr
	28 800
	 (kr 36.000 minus 20 %)

	
	
	
	

	Basisløyving pr student, uvekta (50 %)
	kr
	9 708
	

	Basisløyving pr student, vekta (50 %)
	kr
	9 825
	

	Sum basisløyving pr heiltidsekvivalent
	kr
	19 533
	

	
	
	
	

	Sum løyving pr student innanfor måltalet
	kr
	48 333
	

	Sum løyving pr student utover måltalet
	kr 
	28 800
	

	
	
	
	

	Kategori D
	
	
	

	Utteljing for 60 studiepoeng
	kr
	33 600
	 (kr 42.000 minus 20 %)

	
	
	
	

	Basisløyving pr student, uvekta (50 %)
	kr
	9 708
	

	Basisløyving pr student, vekta (50 %)
	kr
	11 464
	

	Sum basisløyving pr heiltidsekvivalent
	kr
	21 172
	

	
	
	
	

	Sum løyving pr student innanfor måltalet
	kr
	54 772
	

	Sum løyving pr student utover måltalet
	kr 
	33 600
	

	
	
	
	

	Kategori B
	
	
	

	Utteljing for 60 studiepoeng
	kr
	69 600
	 (kr 87.000 minus 20 %)

	
	
	
	

	Basisløyving pr student, uvekta (50 %)
	kr
	9 708
	

	Basisløyving pr student, vekta (50 %)
	kr
	23 751
	

	Sum basisløyving pr heiltidsekvivalent
	kr
	33 459
	

	
	
	
	

	Sum løyving pr student innanfor måltalet
	kr
	103 059
	

	Sum løyving pr student utover måltalet
	kr 
	69 600
	

	
	
	
	

	Omfordeling frå ASH og AKF til AHL for dekning av eksterne kostnader til praksis i AU og FU

	Utteljing for 60 studiepoeng
	kr
	9 821
	 (kr 36.000 minus 20 % * 0,341)

	Basisløyving pr student, vekta 
	kr
	2 700
	

	Sum overføring pr student
	kr
	12 520
	

	
	
	
	

	Omfordeling frå ASH og AKF til AHL for dekning av eksterne kostnader til praksis i PPU

	Utteljing for 60 studiepoeng
	kr
	18 413
	 (kr 42.000 minus 20 % * 0,548)

	Basisløyving pr student, vekta 
	kr
	4 339
	

	Sum overføring pr student
	kr
	22 751
	


3.3 Andre løyvingar 

I tillegg vil avdelingane få tildeling pr utvekslingsstudent og FoU-delen av dei resultatbaserte løyvingane. 

Ramma til fellesadministrasjonen vert sett saman av:

· 20 % av studiepoengsproduksjonen

· 10,5 % av den samla basisløyvinga

3.4 Illustrasjon av avdelingane si løyving

I utforminga av modellen har vi teke sikte på at ei fordeling av avdelingane sine budsjett i gjennomsnitt skal vere at 60 % er resultatbaserte løyvingar og 40 % er basisløyving

Auka studiepoengproduksjon og redusert basisløyving dei siste åra er grunnen til at den resultatbaserte delen i 2007 kom opp i heile 65,1 % (i gjennomsnitt for avdelingane). Dette er mellom anna grunnen til at vi har auka trekket i studiepoengløyvinga til avdelingane frå 14 til 20 %. Dette er kompensert med auka basisløyving.
Fordelane med å endre modellen slik at løyvingane til avdelingane vert mindre studiepoengavhengig er:

· Vi gjer løyvinga til fellestenestene meir resultatavhengig. På denne måten vil god studiepoengproduksjon også vere ein viktig stimulans for arbeidet i fellesadministrasjonen. 

· Mindre dynamikk i løyvinga til avdelingane vil gje noko meir stabilitet.

· Meir stimulans til eksternt finansiert verksemd (dersom måltalet frå før er oppfylt)

Vi ønskjer med dette at det skal gå ut signal til fagmiljøa våre om at det framleis er viktig med gode resultat. Eit godt studentgrunnlag, kvalitet i utdanninga og god studiepoengproduksjon vil framleis vere dei viktigaste suksesskriteria våre.

Stimulans til eksternt finansiert verksemd er også viktig. Høgre utdanning har vorte ei konkurranseutsett næring. Vi merkar stadig meir til kampen om studentane. Aktiviteten i sektoren er regulert gjennom dei statlege overføringane via KDs finansieringsmodell. Av dette følgjer at nye studium berre bør tilbydast ved å fjerne eksisterande. Dette er i seg sjølv ei konserverande og lite dynamisk ordning som kan gjere innovativt arbeid vanskeleg. Skal aktiviteten no aukast, kan dette skje berre ved eksternt finansiert verksemd. 

VEDLEGG 1

Utdrag frå stortingsproposisjon nr 1 (2001-2002), side 150 til 160

Nytt finansieringssystem for universitet og høgskolar

Innføring av nytt finansieringssystem
I St.meld. nr. 27 (2000-2001) Gjør din plikt - Krev din rett Kvalitetsreform av høyere utdanning presenterte Regjeringa hovudlinjene for eit nytt finansieringssystem for universitet og høgskolar. Ved behandlinga av Innst. S. nr. 337 (2000-2001) slutta Stortinget seg til desse hovudlinjene, men bad Regjeringa inkludere institusjonane sitt internasjonale utvekslingsarbeid i utrekningsmodellen. Det har vore ein føresetnad at Regjeringa i statsbudsjettet for 2002 skulle leggje fram forslaget til nytt finansieringssystem meir i detalj. Departementet har lagt til grunn at finansieringssystemet må utformast slik at det understøttar hovudsiktemåla i Kvalitetsreforma: å skape høgre utdanning prega av fleksibilitet, rettferd, intensitet, skaparkraft og kvalitet (FRISK).

Det nye finansieringssystemet for universitet og høgskolar skal mellom anna:

· premiere institusjonar som er prega av kvalitet, og som får studentane til å lukkast i sine studieløp 

· stimulere til raskare omstilling av kapasitet og oppretting av nye studietilbod for å tilpasse studieprofilen til endring i studieønskje eller i behova samfunnet har for arbeidskraft 

· stimulere til forsking av høg kvalitet og oppmode institusjonane til å utvikle eigne profilerte forskingsstrategiar 

· stimulere institusjonane til å gå inn i nært samarbeid med samfunns- og arbeidsliv 

· ta omsyn til at universitet og høgskolar skal drive langsiktig kunnskapsutvikling og kunnskapsforvaltning av høg kvalitet innanfor eit breitt spekter av fagtilbod 

· ta omsyn til mindre høgskolar i distrikta 

· gi institusjonane høve til å planleggje verksemda og til planmessig gjennomføring av omstillingsprosessar ved endring i aktivitetsnivå

Det er såleis ei rekkje ulike omsyn som skal balanserast mot kvarandre.

Det nye finansieringssystemet bør ha legitimitet i den sektoren der det skal verke. Departementet har derfor lagt vekt på tett samarbeid med representantar frå sektoren ved utarbeidinga av systemet, både gjennom ei referansegruppe og ved dialog med mellom anna Universitets- og høgskolerådet.

Eit hovudmål i samband med utforminga av utrekningsmodellen for finansieringssystemet er at det skal vere tydeleg kva som gir budsjettendringar. Ved å velje ein modell med tydelege løyvingskriterium meiner departementet at ein best kan kombinere omsyna ovanfor også med målet om enkle rapporteringskrav.

Det nye finansieringssystemet vil ikkje føre til omfordeling i statsbudsjettet for 2002 eller ha budsjettverknad i dette budsjettåret. Budsjettverknaden av det nye finansieringssystemet vil først komme frå og med 2003.

Det nye finansieringssystemet gjeld statlege institusjonar. I ein første fase har departementet valt å halde kunsthøgskolane utanfor, jf. kap. 273.

Hovudstruktur i nytt finansieringssystem
Løyvingane til institusjonane er baserte på ein modell med tre hovudkomponentar: ein basiskomponent, ein undervisningskomponent og ein forskingskomponent. For utgangsåret 2002 vil basiskomponenten for sektoren i gjennomsnitt utgjere om lag 60 pst. av budsjettramma, undervisningskomponenten om lag 25 pst., og forskingskomponenten om lag 15 pst.

Det nye systemet inneber ei markert dreiing av fokus frå innsatsfaktorar og over mot resultat. Ved sida av dette er innføring av eit delvis skilje i utrekninga av forskingsløyving og undervisningsløyving ei viktig endring i finansieringssystemet. Figuren nedanfor illustrerer elementa i finansieringssystemet.

Figur 7.3: Dei tre hovudkomponentane i finansieringssystemet

Skjematisk framstilling som ikkje avspeglar den talmessige storleiken på komponentane.

I gjennomsnitt for sektoren vil om lag ein fjerdedel av løyvinga bli finansiert gjennom den resultatbaserte undervisningskomponenten. Regjeringa legg stor vekt på å stimulere til betre resultat og foreslår derfor eit nytt prinsipp for finansiering av høgre utdanning knytt til denne komponenten, kalla resultatbasert finansiering (RBF). Storleiken på løyvinga til sektoren vil henge saman med resultatoppfylling. Den resultatbaserte finansieringa inneber utteljing etter faste satsar for vekttal, uteksaminerte kandidatar og utvekslingsstudentar. Dersom heile sektoren samla sett aukar produksjonen, vil det nye finansieringssystemet isolert sett føre til at budsjettramma til sektoren blir auka tilsvarande. Med faste satsar for vekttal, kandidatar og utvekslingsstudentar vil det vere ein klar og direkte samanheng mellom resultat og budsjettutteljing, som vil gi insentiv til å utvikle gode og attraktive studietilbod og til å utnytte kapasiteten ved institusjonen. Systemet med faste satsar blir pårekneleg og gir sterke insentiv til forbetring i og med at kvar institusjon på førehand vil vere kjend med budsjettendringane som følgjer av endring i produksjon. Løyvinga i undervisningskomponenten vil vere avhengig av produksjonen to år tidlegare, dvs. at oppnådde resultat i 2001 gir budsjettverknad i 2003.

Den resultatbaserte delen av løyvinga til forsking er knytt til innføring av ein særskild forskingskomponent. Forskingskomponenten er delt i to: ein insentivbasert del og ein strategisk del. Til skilnad frå undervisningskomponenten vil den insentivbaserte løyvinga vere ei resultatbasert omfordeling (RBO) av midlar og ikkje ei direkte finansiering basert på faste satsar. For institusjonane samla sett vil løyvinga etter den insentivbaserte utrekningsmodellen utgjere om lag 5 pst. for dei statlege høgskolane, og 10 pst. for universiteta og dei vitskaplege høgskolane. Denne skilnaden er i hovudsak grunna i skilnadene mellom institusjonstypane når det gjeld omfang av forsking. Storleiken på den strategiske forskingskomponenten vil henge saman med opptrappingsplanen for forsking i dei årlege budsjetta, og bli fordelt etter ei vurdering av forskingskvalitet m.a. på grunnlag av nasjonale evalueringar og institusjonane sine eigne forskingsstrategiar. Rekruttering til forsking er eit sentralt satsingsområde. Midlar til rekrutteringsstillingar går derfor inn i den strategiske forskingspotten. Samla sett vil forskingskomponenten utgjere om lag 15 pst. av budsjettramma til sektoren.

Basisløyvinga skal ivareta omsynet til stabilitet og gjennomføring av særskilde prioriteringar. Kostnader ved breidd i fagtilbod, distriktsomsyn, drift, leige og vedlikehald av bygningsmasse mv. varierer frå institusjon til institusjon, og finansierast gjennom basisløyvinga. Basisløyvinga skal dekkje delar av kostnadene til både undervisning og forsking, slik at institusjonane blir mindre sårbare for variasjonar i studentsøking. Vidare skal basisløyvinga finansiere igangsetting og oppretthalding av aktivitetar som ikkje er inkluderte i finansieringa av oppnådde resultat i undervisning og forsking. Dette taler for at basisløyvinga bør vere av eit vesentleg omfang. Storleiken på dei to andre hovudkomponentane i finansieringssystemet gjer at basisløyvinga i gjennomsnitt vil utgjere om lag 60 pst. av den totale løyvinga til sektoren ved innføringa av systemet.

I innføringsåret for finansieringssystemet er det naudsynt å etablere ein utgangsposisjon for løyvinga i 2002 fordelt mellom institusjonar og på dei ulike komponentane i modellen. Denne utgangsposisjonen er lagt til grunn når løyvinga til den einskilde institusjonen blir fordelt på dei ulike komponentane i utrekningsmodellen, sjå tabell nedanfor.

Nærmare om dei einskilde komponentane i finansieringssystemet
I budsjettåret 2002 vil ikkje finansieringssystemet ha omfordelande verknad. Budsjettåret 2002 vil såleis vere eit utgangsår. Budsjetteringa for 2002 har skjedd i samsvar med tidlegare ordning. Budsjettrammene for den enkelte institusjonen har deretter blitt lagt til grunn ved fordeling etter prinsippa i det nye finansieringssystemet. Det er såleis dei same budsjettrammene samla sett som er presenterte under omtalen av nytt finansieringssystem som under dei respektive budsjettkapitla for postane 01, 21 og 45 korrigert for inntektsløyvinga, og post 50.

Budsjettramma til kvar institusjon er fordelt i høve til dei tre hovudkomponentane i finansieringssystemet. Fordelinga av budsjettramma på komponentane for ein gitt institusjon er i stor grad bestemd av institusjonen sin vekttalsproduksjon i 2000 og institusjonen si fagportefølje. Denne produksjonen, samt samansetjinga av fagportefølje, avgjer storleiken på den resultatbaserte undervisningskomponenten av institusjonen si budsjettramme, noko som igjen vil ha konsekvensar for storleiken på basisløyvinga ved etableringa av utgangsposisjonen. Det innbyrdes forholdet mellom komponentane i modellen vil variere frå institusjon til institusjon, og mellom institusjonskategoriar. Vidare vil storleiken på basiskomponenten variere avhengig av særtrekk ved institusjonen, til dømes storleiken på husleigekostnader.

Hovudmekanismen for dimensjonering av den samla studiekapasiteten i sektoren vil som tidlegare vere oppretting og inndraging av studieplassar i samband med dei årlege budsjettbehandlingane. Ved oppretting vil om lag 60 pst. av dei midlane som er knytte til ein studieplass, bli lagde i basiskomponenten i første studieår. Midlane vil bli trekte ut tilsvarande ved inndraging av studieplassar. For den delen av midlane som er knytte til oppnådde resultat (dei resterande 40 pst.), vil departementet sitt forslag til budsjett innebere at budsjettmidlar blir tilførte eller inndregne i høve til auke eller reduksjon i talet på avlagde vekttal og uteksaminerte kandidatar.

Departementet vil komme tilbake med ei vurdering av behovet for justering av utrekningsmodellen, samt storleiken på dei einskilde komponentane, når ein har fått erfaring med det nye finansieringssystemet.

Undervisningskomponenten

For sektoren samla og for dei fleste institusjonane er det godt samsvar mellom talet på studentar og kapasiteten det er gitt budsjettmidlar for. Utgangsposisjonen for undervisningskomponenten er derfor fastsett på bakgrunn av den faktiske vekttalsproduksjonen for 2000 multiplisert med ein sats for ulike utdanningskategoriar. Resultat i forhold til dette nivået bestemmer storleiken på den resultatbaserte løyvinga i seinare år. For at institusjonar med manglande måloppfylling i 2000 ikkje skal få urettmessige fordelar av dette, er utgangsposisjonen til desse institusjonane justert opp etter ei utrekning basert på avviket mellom studentmåltalet og talet på registrerte studentar i 2000, jf. tabell nedanfor. I gjennomsnitt vil justeringa kunne gi ein budsjettverknad for institusjonane på opptil om lag ein halv prosent av totalbudsjettet dersom dei ikkje aukar produksjonen av vekttal. Mellom anna for å skjerme enkelte av dei små høgskolane i distrikta har departementet sett ei øvre grense for storleiken på dette påslaget. Tilsvarande er utgangsposisjonen justert ned for institusjonar med overoppfylling av måltalet. Denne justeringa av utgangsposisjonen inneber at institusjonar med manglande måloppfylling i 2000 isolert sett må auke vekttalsproduksjonen i 2001 noko for å oppretthalde nivået på løyvinga i undervisningskomponenten i budsjettet for 2003. For institusjonar med overoppfylling i 2000 blir det motsett.

Frå og med budsjettet for 2003 vil løyvingane gjennom den resultatbaserte undervisningskomponenten bli tildelte etter den produksjonen som blir rapportert til departementet i samsvar med ordninga med resultatbasert finansiering (RBF). Institusjonar som i 2000 produserer meir i forhold til kva som er lagt til grunn i utgangsposisjonen, vil få auka budsjettløyving i 2003. Endringar for ein gitt institusjon vil slik isolert sett vere differansen mellom oppnådd resultat frå eitt år til det neste.

Departementet har varsla institusjonane om at rapporteringa av produserte vekttal i 2000 vil bli nytta ved innføring av nytt finansieringssystem. Departementet har særskilt bede institusjonane om å kvalitetssikre data. Ved innføring av ein ny utrekningsmodell vil det vere risiko for uheldige verknader og tilpassingar, og at varierande data kvalitet blir oppdaga i ettertid. Departementet vil derfor om naudsynt komme tilbake med eventuelle justeringar av modellen og utgangsposisjonen i samband med statsbudsjettet for 2003. Institusjonane må arbeide vidare med å innføre gode rutinar for kvalitetssikring av data.

Oversikt over utrekningsgrunnlaget for undervisningskomponenten (i 1000 kroner)
	Institusjon
	Vekttal
	Av desse korreksjon for avvik i måloppfylling
	Studentutveksling

	Universitetet i Oslo
	16554
	353
	1 175

	Universitetet i Bergen
	8858
	-72
	1 015

	Noregs teknisk-naturvitskapelege universitet
	11183
	-217
	1 190

	Universitetet i Tromsø
	3223
	72
	225

	Noregs handelshøgskole
	1879
	-39
	276

	Arkitekthøgskolen i Oslo
	200
	-5
	59

	Noregs idrettshøgskole
	437
	-9
	44

	Noregs musikkhøgskole
	351
	-7
	43

	Høgskolen i Agder
	4733
	-96
	283

	Høgskolen i Akershus
	1723
	-32
	5

	Høgskolen i Bergen
	3728
	-49
	100

	Høgskolen i Bodø
	2522
	-46
	86

	Høgskolen i Buskerud
	1552
	-31
	21

	Høgskolen i Finnmark
	1105
	25
	50

	Høgskolen i Gjøvik
	1057
	22
	6

	Høgskolen i Harstad
	687
	16
	23

	Høgskolen i Hedmark
	3222
	-64
	55

	Høgskolen i Lillehammer
	1493
	-25
	41

	Høgskolen i Molde
	1028
	-15
	48

	Høgskolen i Narvik
	738
	-13
	74

	Høgskolen i Nesna
	660
	-9
	18


	Institusjon
	Vekttal
	Av desse korreksjon for avvik i måloppfylling
	Studentutveksling

	Høgskolen i Nord-Trøndelag
	2222
	50
	22

	Høgskolen i Oslo
	6945
	143
	286

	Høgskolen i Sogn og Fjordane
	1914
	40
	17

	Høgskolen i Stavanger
	4480
	91
	90

	Høgskolen Stord/Haugesund
	1552
	-31
	28

	Høgskolen i Sør-Trøndelag
	4708
	-87
	89

	Høgskolen i Telemark
	3580
	78
	77

	Høgskolen i Tromsø
	1821
	37
	59

	Høgskolen i Vestfold
	2058
	-40
	70

	Høgskolen i Volda
	1737
	-33
	138

	Høgskolen i Østfold
	2579
	-51
	127

	Høgskolen i Ålesund
	937
	19
	37

	Samisk høgskole
	93
	3
	0

	Noregs Landbrukshøgskole
	1654
	38
	102

	Noregs Veterinærhøgskole
	273
	-6
	15


Tabellen ovanfor syner elementa som utgjer utgangsposisjonen for undervisningskomponenten. Vekttal er rekna som talet på 20-vekttalseiningar. Positive tal i kolonnen for korreksjonsavvik i måloppfylling inneber auka krav til vekttalsproduksjon.

I innføringsfasen vil utgangsposisjonen bli justert for endringar i talet på studieplassar.

Eit siktemål med den resultatbaserte undervisningsfinansieringa er å stimulere institusjonane til å leggje best mogleg til rette for at studentane fullfører studia sine. Regjeringa foreslår derfor at institusjonane også blir premierte for kvar kandidat som vert uteksaminert frå institusjonen, med ein lik sats uavhengig av type studium. Omsynet til at det er ulike kostnader frå studium til studium blir ivareteke i utteljinga for produserte vekttal og i basisløyvinga. For at ein skal bli rekna som uteksaminert kandidat, krevst det eit studium av minst to års lengd. På grunn av alle endringane som følgjer med omlegginga av gradstrukturen i høgre utdanning, og at det er vanskar med rapportering for cand.mag.-graden, foreslår departementet å vente med innfasing av utteljing for kandidatproduksjon til ny gradsstruktur er innført.

For å ta omsyn til at kostnadene ved ulike studietilbod varierer med bruk av infrastruktur, og i kva grad undervisninga er ressurskrevjande på personellsida, er studia delte inn i kategoriar med ulike satsar. Avlagde vekttal gir følgjeleg ulik utteljing avhengig av type studium. Denne differensieringa er òg nytta ved fastsetjing av utgangsposisjon for undervisningskomponenten for kvar einskild institusjon. Høgre grads studium vil generelt vere meir kostnadskrevjande enn lågare grads på grunn av meir individuell rettleiing. Tilsvarande vil fag med laboratoriebruk vere meir kostnadskrevjande enn teoretiske fag på grunn av bruk av infrastruktur og laboratoriepersonale. Praksisundervisning gir ein ekstra kostnad for ein del av utdanningane. Ein har valt å operere med relativt få og breie kategoriar, både av omsyn til institusjonane sin faglege fridom og fridom til å disponere budsjettmidla, og for å unngå uheldige tilpassingar. Den faglege fridommen til institusjonane når det gjeld innhald og organisering av studietilboda, gjer at kostnadene ved det einskilde studium vil variere mellom institusjonane. Satsane for avlagde vekttal vil bli pris- og lønnsjusterte på vanleg måte. Det er lagt til grunn at kostnader som er knytte til utstyrsinvesteringar i samband med undervisninga, i hovudsak blir finansierte over basisløyvinga.

Studiekategoriar
	Kategori
	Studium
	Vekt

	A
	Kliniske studium o.a.
	4

	B
	Utøvande musikkutdanning, arkitektur- og designutdanningar o.a.
	3

	C
	Hovudfag realfag o.a.
	2

	D
	Hovudfag teorifag, sivilingeniørutdanning, enkelte kostnadskrevjande helsefag- og lærarutdanningar, samt praktiske mediefag
	1,5

	E
	Helsefag-, lærar-, siviløkonomutdanning, ingeniørutdanning og realfagsutdanningar på lågare grads nivå
	1,25

	F
	Teorifag og sosialfaglege utdanningar på lågare grads nivå
	1


Utteljinga i den resultatbaserte undervisningskomponenten for ein 20-vekttalseining i kategori F er sett til 24 000 kroner, dvs. 40 pst. av ein samla sats på 60 000 kroner. Satsane for dei ulike kategoriane følgjer av vektinga i tabellen ovanfor. Institusjonane har stor fridom til sjølve å leggje til rette undervisningsopplegget, og det kan derfor ikkje definerast eksakte kostnader for kvar utdanning eller type utdanning. Satsane og vektinga er derfor å rekne som politisk fastsette storleikar, som avspeglar prioriteringar og vurderingar av reelle og grunnleggjande skilnader mellom dei ulike aktivitetane. Det vil òg bli naudsynt å vurdere korreksjonar i samband med iverksetjing av ny gradsstruktur.

Finansieringssystemet gjer at innreisande utvekslingsstudentar blir fanga opp ved at vekttal avlagde av utvekslingsstudentar vil bli rapporterte som eksamensdata, og inngå i grunnlaget for utrekning av budsjettramma til institusjonane. For å stimulere institusjonane til auka internasjonalisering av verksemda er ein del av løyvinga over undervisningskomponenten gjort avhengig av resultata på dette området. Systemet er utforma slik at det gir institusjonane ei utteljing på 5 000 kroner per ut- og innreisande student ved institusjonen som er omfatta av ein utvekslingsavtale eller -program. Det er eit krav at uvekslingsopphaldet varer i minst tre månader. Ordninga er ikkje meint å skulle dekkje institusjonen sine kostnader ved internasjonalisering, men skal vere ein stimulans til institusjonen for auka utveksling, samt internasjonalisering av verksemda, jf. vedtak VI ved behandling av Innst. S. nr. 337 (2000-2001).

Forskingskomponenten

Forskingskomponenten består av to delar: ein insentivbasert utrekningsmodell (resultatbasert omfordeling, RBO) med kvantitative indikatorar, og ein del som er basert på særskilde strategiske forskingsmidlar som òg omfattar rekrutteringsstillingar.

I St.meld. nr. 27 (2000-2001) er det lagt opp til å ta omsyn til skilnadene mellom primæroppgåvene til statlege høgskolar, universitet og vitskaplege høgskolar når det gjeld forsking. Universitet og vitskaplege høgskolar har hovudansvaret for grunnforsking og utdanning av doktorgradskandidatar. Dei statlege høgskolane har eit særskilt ansvar for utdanning innanfor profesjons- og yrkesutdanningar og for å tilby FoU som medverkar til utvikling av det regionale nærings- og samfunnslivet. Omfanget av forsking er òg ulikt mellom dei to institusjonstypane, og storleiken på den insentivbaserte forskingsløyvinga avspeglar dette.

I den insentivbaserte forskingsløyvinga er indikatorane for universitet og vitskaplege høgskolar talet på uteksaminerte doktorgradar, hovudfag, profesjons- og mastergradar, mens talet på avlagde vekttal tel med for dei statlege høgskolane. For alle institusjonstypane inngår talet på førstestillingar, tildelte midlar frå EU og Noregs forskingsråd som indikatorar. For dei statlege høgskolane vil det i tillegg vere ein indikator for grad av samarbeid med regionalt nærings- og samfunnsliv, og ein vil her leggje omfang av anna ekstern finansiering til grunn. Departementet foreslår at om lag 10 pst. av budsjettramma for universitet og vitskaplege høgskolar og 5 pst. av budsjettramma for statlege høgskolar blir omfordelte innanfor kvar institusjonskategori gjennom den insentivbaserte utrekningsmodellen. Departementet vil arbeide videre med indikatorar knytt til forsking.

Når det gjeld den strategiske forskingsløyvinga, framgår det av St.meld. nr. 27 (2000-2001) at løyvinga for den einskilde institusjonen vil henge saman med vurdering av forskingskvalitet, m.a. på grunnlag av resultat frå evalueringar, nasjonale faglege prioriteringar og institusjonen sine eigne forskingsstrategiar. Av den samla budsjettauken til høgre utdanning i 2002 er 72 mill. kroner avsette til dette formålet. Av desse midlane vil 15 mill. kroner til dei statlege høgskolane gå inn i eit forskingsprogram for statlege høgskolar, jf. også omtale under kap. 274. Universitet og vitskaplege høgskolar får tildelt 57 mill. kroner til strategisk forsking, jf. omtale under institusjonskapitla. Vidare vil finansiering av rekrutteringsstillingar inngå i den strategiske forskingsløyvinga. For 2002 er løyvinga til rekrutteringsstillingar auka med 230 mill. kroner. Av dette er 75 mill. kroner knytte til nye stillingar, mens 155 mill. kroner er knytte til overføring av stillingar oppretta i revidert nasjonalbudsjett og heilårsverknad for stillingar oppretta i 2001. For å synleggjere ressursane som er knytte til rekrutteringsstillingar, er denne komponenten i det nye finansieringssystemet rekna ut på bakgrunn av dei satsane som blir tildelte institusjonane for dei nye rekrutteringsstillingane som er foreslått i budsjettframlegget, jf. omtale foran. Også dei rekrutteringsstillingane som tidlegare har vore finansierte over institusjonane sine grunnbudsjett, er inkluderte i denne komponenten med same sats. Dette er ein høgare sats enn institusjonane har fått tildelt ved oppretting av nye stillingar tidlegare. Ein har likevel valt å synleggjere den samla ressursbruken til rekrutteringsstillingar på denne måten. Totalt inngår 1719 rekrutteringsstillingar i forskingskomponenten.

Oversikt over vekter for indikatorane i den insentivbaserte forskingskomponenten
	Indikatorar
	Universitet
	Vitskaplege høgskolar
	Statlege høgskolar

	Doktorgradskandidatar
	0,3
	0,3
	 

	Hovudfags-, profesjons- og mastergradskandidatar
	0,1
	0,1
	 

	EU-tildeling
	0,03
	0,016
	 

	NFR-tildeling
	0,17
	0,184
	 

	Førstestillingar
	0,4
	0,4
	0,4

	Eksterntfinansiert verksemd1
	 
	 
	0,2

	Avlagde vekttal
	 
	 
	0,4


1 Indikatoren eksternt finansiert verksemd inneheld EU-tildeling, NFR-tildeling og anna ekstern finansiering for dei statlege høgskolane.

Tabellen ovanfor syner korleis indikatorane i den insentivbaserte forskingsløyvinga er vekta innanfor kvar institusjonskategori. For universiteta og dei vitskaplege høgskolane er doktorgradskandidatar og førstestillingar dei to indikatorane som gir størst utteljing. Tilsvarande gir talet på avlagde vekttal og førstestillingar størst utteljing for dei statlege høgskolane.

Basiskomponenten

Basiskomponenten for utgangsåret 2002 er rekna ut som den delen av institusjonen si budsjettramme som gjenstår når undervisningskomponenten, forskingskomponenten og skjønnsløyvinga er trekte ut, og utgjer om lag 60 pst. av budsjettramma for institusjonane sett under eitt. For dei statlege høgskolane utgjer tildømes husleigekostnader om lag 28 pst. av basisløyvinga. Dette er budsjettmidlar som gjennomgåande er bundne til langsiktige avtalar. Finansieringa av slike kostnader bør derfor vere stabil og pårekneleg. Ved å fastsetje basiskomponenten på denne måten vil institusjonane sitt særpreg, midlar til særskilde funksjonar og distriktsomsyn bli førte vidare gjennom basisløyvinga.

Basiskomponenten av løyvinga for den enkelte institusjonen er m.a. eit uttrykk for ulik grad av særskilde oppgåver, av funksjonar og fagportefølje, av distriktsomsyn, institusjonsstorleik og husleigekostnader og av ulike politiske prioriteringar over tid. Særskilde midlar som er knytte til utstyr til nye bygg, ligg i basisløyvinga, og er av tidsavgrensa karakter. I den statlege høgskolesektoren har det inntil førre budsjettår vore ei omfordeling av midlar med sikte på å jamne ut skilnader i løyving som ikkje har vore grunngitte i ulike kostnadsbehov. Omfordelinga har ført til ei utjamning av løyvingsskilnadene i sektoren, og skilnadene som ikkje er grunna i ulike kostnadsbehov, er no marginaliserte. Departementet har derfor ikkje vurdert det som naudsynt med ei ytterlegare omfordeling i fastsetjinga av basiskomponenten. For universiteta har det vore ei omfordeling av budsjettmidlar på bakgrunn av talet på avlagde vekttal i kvart budsjett sidan 1992.

Eit av hovudsiktemåla med Kvalitetsreforma er å gi institusjonane større fridom til å velje verkemiddel for å nå betre kvalitet. Fridom til å disponere over eigne budsjettmidlar utan unødige bindingar er ein viktig føresetnad i denne samanhengen. Departementet legg derfor opp til at basiskomponenten skal løyvast som ei ramme utan nærmare spesifikasjon. Dette gir større fridom for institusjonane til å råde over sine eigne budsjett enn kva ei meir spesifisert løyving vil kunne gi. Med dette systemet unngår ein dessutan eit detaljert og komplisert system for rapportering frå institusjonane. Det vil vidare vere vanskeleg å dekomponere på ein slik måte at det kan leggjast til grunn ved ei fordeling av budsjettløyvinga. Departementet vil likevel følgje med på institusjonane sin studieprofil og om naudsynt setje i verk tiltak for å ta vare på nasjonale omsyn og hindre uheldig dreiing av fagsamansetjing. Museumsverksemd ved universiteta er det einaste elementet som vil bli synleggjort særskilt i basiskomponenten. Årsaka er at universitetsmusea har eit nasjonalt ansvar for dei naturvitskaplege og kulturhistoriske samlingane, og at det etter departementet si meining er behov for større merksemd om desse funksjonane. Departementet vil komme tilbake til saka i budsjettet for 2003.

Oversikt over budsjettforslag for 2002

Tabellen nedanfor syner korleis budsjettforslaget for 2002 fordeler seg på dei ulike komponentane i utrekningsmodellen for kvar einskild institusjon. Det nye finansieringssystemet er først og fremst eit system for fordeling av løyvingar mellom institusjonane. Institusjonane kan disponere midlane i samsvar med dei reglane som gjeld for dei einskilde budsjettpostane og i samsvar med budsjettføresetnadene som Stortinget og Regjeringa fastset.

Oversikt over budsjettforslag for 2002 fordelt på komponentane i finansieringssystemet (i 1  000 kroner)
	 
	Undervisning
	Forsking
	Basis
	Totalt1

	Institusjon
	Vekttal
	Utveksling2
	Insentiv
	Strategisk
	 
	 

	Universitetet i Oslo
	613897
	5875
	264656
	338010
	1330 727
	2 553 165

	Universitetet i Bergen
	334924
	5074
	158003
	184190
	870546
	1 552 737

	Noregs teknisk-naturvitskapelege universitet
	403772
	5950
	199056
	199546
	1203 579
	2 011 902

	Universitetet i Tromsø
	132322
	1125
	76651
	100416
	555333
	865 846

	Noregs handelshøgskole
	57746
	1380
	17286
	26735
	81107
	184 254

	Arkitekthøgskolen i Oslo
	14400
	293
	3431
	3824
	25109
	47 057

	Noregs idrettshøgskole
	13752
	220
	4627
	11342
	52684
	82 625

	Noregs musikkhøgskole
	24390
	214
	5179
	3924
	63036
	96 742

	Høgskolen i Agder
	139630
	1415
	25297
	6552
	321513
	494 406

	Høgskolen i Akershus
	48432
	25
	6115
	1359
	88488
	144 419

	Høgskolen i Bergen
	111864
	500
	15057
	3624
	203591
	334 635

	Høgskolen i Bodø
	70535
	430
	11933
	8068
	147340
	238 305

	Høgskolen i Buskerud
	44763
	105
	9796
	3398
	96466
	154 527

	Høgskolen i Finnmark
	31007
	250
	7317
	453
	99184
	138 210

	Høgskolen i Gjøvik
	31353
	30
	4332
	1812
	71493
	109 020

	Høgskolen i Harstad
	18539
	115
	2099
	906
	55213
	76 871

	Høgskolen i Hedmark
	96451
	275
	11907
	2718
	140634
	251 985

	Høgskolen i Lillehammer
	42128
	205
	12113
	3398
	87237
	145 080

	Høgskolen i Molde
	29421
	240
	4044
	1812
	51645
	87 161

	Høgskolen i Narvik
	22785
	368
	5600
	2492
	83989
	115 233

	Høgskolen i Nesna
	20019
	90
	2485
	1586
	42486
	66 666

	Høgskolen i Nord-Trøndelag
	65474
	109
	10014
	3171
	148371
	227 139

	Høgskolen i Oslo
	200518
	1430
	29209
	3851
	393949
	628 957

	Høgskolen i Sogn og Fjordane
	54556
	85
	8611
	1133
	102539
	166 925

	Høgskolen i Stavanger
	125865
	450
	26530
	7458
	283570
	443 873

	Høgskolen Stord/Haugesund
	45264
	140
	11149
	1812
	108079
	166 444

	Høgskolen i Sør-Trøndelag
	137736
	445
	17009
	2718
	236272
	394 180

	Høgskolen i Telemark
	106907
	385
	17038
	4530
	193590
	322 451

	Høgskolen i Tromsø
	57366
	295
	6699
	906
	112079
	177 344

	Høgskolen i Vestfold
	60604
	349
	11030
	2718
	123286
	197 986

	Høgskolen i Volda
	49008
	690
	7671
	2718
	88765
	148 852

	Høgskolen i Østfold
	75914
	635
	12153
	2039
	158116
	248 857

	Høgskolen i Ålesund
	28 117
	185
	3 465
	1 586
	63 475
	96 827

	Samisk høgskole
	2790
	0
	1303
	1812
	17251
	23 156

	Noregs Landbrukshøgskole
	80334
	510
	43388
	24660
	190579
	339 471

	Noregs Veterinærhøgskole
	25611
	75
	15562
	7805
	95531
	144 584

	Statlege høgskoler til seinare tildeling
	 
	 
	 
	34 240
	 
	34 240

	Sum:
	3 418 193
	29 960
	1 067 814
	1 009 318
	7 986 849
	13 512 133


1Inneheld postane 01, 21,45 korrigert for inntektsløyving, og post 50.

2For institusjonar som ikkje har rapportert utvekslingsstudentar med tre månaders opphald, er det gjort ein teknisk justering. Utgangsposisjonen vil bli endra når oppdaterte data ligg føre.

VEDLEGG 2, fordelte ramme for fellestenestene i 2007
	Fordelt budsjett for 2007 utanom satsingsmidlar
	Budsjett -07
	FELLES-ADM
	FELLES-KOSTN

	Felleskostnader til IT-KONTORET
	6 976
	2 761
	4 215

	Administrative stillingar
	2 799
	2 799
	

	Kurs, administrative reiser , abonnement mm  knytt til tilsette på IT-kontoret
	196
	196
	

	Ekstrahjelp og orakelteneste på IT-kontoret
	96
	96
	

	Oppdatering, vedlikehald og drift av IT-utstyr
	820
	
	820

	Vedlikehald, leige og brukarstøtte av programvare, alle avgifter til UNINETT, FS, AGRESSO, SAP, Ephorte, ABM, Contempus, Classfronter mm, faste serviceavgifter på teknisk utstyr mm
	3 310
	
	3 310

	Telefonutgifter, som abonnement og samtaleavgifter, linjeleige og diverse andre telefon- og kommunikasjonsutgifter
	580
	
	580

	Budsjettet er redusert med inntektskrav knytt til oppdragsavtalar, refusjonar mm
	-825
	-330
	-495

	
	
	
	

	Felleskostnader til KEV-KONTORET  (etter- og vidareutdanning)
	669
	420
	249

	Administrative stillingar
	1 452
	1 452
	

	Kurs og administrative reiser  knytt til tilsette på KEV-kontoret
	108
	108
	

	Informasjon og marknadsføring av KEV-tilbod
	249
	
	249

	Budsjettet er redusert med inntektskrav knytt til KEV-prosjekt
	-1 140
	-1 140
	

	
	
	
	

	Felleskostnader til BIBLIOTEKET
	5 513
	3 753
	1 760

	Løn til alle tilsette på biblioteket, fast tilsette, 
	3 466
	3 466
	

	Ekstrahjelp og kveldsvakter
	204
	204
	

	Kurs og administrative reiser  knytt til tilsette på Biblioteket
	83
	83
	

	Bokinnkjøp, databaseabonnement, søkjeteneste og spesiell kontorrekvisita for biblioteket
	1 510
	
	1 510

	Leige og brukarstøtte for biblioteket sin programvare BIBSYS
	250
	
	250

	
	
	
	
	

	Felleskostnader til DRIFTSKONTORET
	41 512
	1 739
	39 773

	Administrative stillingar (stillingar innan reinhald er definert som andre felleskostn.)
	3 393
	1 649
	1 744

	Kurs og administrative reiser  knytt til tilsette på driftskontoret
	90
	90
	

	Husleige
	30 000
	
	30 000

	Elektrisitet og annan energi
	3 785
	
	3 785

	Andre kostnader til drift av bygningar, inkludert reinhald frå byrå og drift bil
	2 525
	
	2 525

	Vedlikehald av maskiner, inventar, kontorutstyr og felles undervisingsutstyr
	970
	
	970

	Kontorrekvisita
	430
	
	430

	Kopiering, kopipapir og drift av kopimaskiner 
	800
	
	800

	Kopinoravgift (inntektskrav gjennom semesteravgift)
	900
	
	900

	Tilskot Studentkroa/tilskot studentsamskipnaden
	650
	
	650

	Budsjettet er redusert med inntektskrav knytt til leigeinntekter, refusjonar mm
	-2 031
	
	-2 031

	
	
	
	
	

	Andre felleskostnader inkludert leiinga og annan sentraladministrasjon
	21 463
	16 846
	4 617

	Administrative stillingar og ekstrahjelp knytt til denne sentraladministrasjonen: 
	
	
	

	
	leiinga, dvs. rektor, prorektor (frikjøp), høgskuledirektør og førstekonsulent
	2 179
	2 179
	

	
	personalkontor
	1 762
	1 762
	

	
	økonomikontor
	2 086
	2 086
	

	
	studieadministrasjon
	7 018
	7 018
	

	
	INFO-kontoret
	1 343
	1 343
	

	
	forskingskoordinator og forskingskonsulent
	981
	981
	

	
	arkivet
	701
	701
	

	Kurs, seminar og administrative reiseutgifter knytte til desse gruppene
	776
	776
	

	Gåver og velferdsstilskot for alle tilsette HVO
	185
	
	185

	Utgifter til høgskulestyret
	458
	
	458

	Eksamensvakter
	513
	
	513

	Informasjon (web, annonsar, brosjyrer, messer med meir)
	2 240
	
	2 240

	Tilsetjing/personalomsorg (annonsar, godtgjersle og reiser ved bedømmelse/intervju, flyttegodtgjersle mm)
	955
	
	955

	Frikjøp tillitsvalde
	170
	
	170

	Studentvelferd (utvalsgodtgjersle STIV, org.sekretær, tilskot STIV, tilskot rådgjevingsteneste)
	576
	
	576

	HMT-arbeid (inkludert HMS-Consult)
	469
	
	469

	Tilskot læringsmiljøutvalet
	60
	
	60

	Representasjon
	54
	
	54

	Gebyr ved betalingsformidling
	33
	
	33

	Porto 
	
	900
	
	900

	Yrkesskadepremie
	180
	
	180

	Utgifter knytt til forskingsaktivitetar (trykking, forskingsgrupper)
	314
	
	314

	Andre driftsutgifter (medlemskontingentar, Norgesnettrådet, frikjøpsavtalar internt med meir)
	810
	
	810

	Studieutval 
	150
	
	150

	Internasjonalt utval 
	300
	
	300

	Budsjetterte kostnader er redusert med kalkulert inntrekt overhead frå oppdragsinntekter mm
	-3 750
	
	-3 750

	Samla til felleskostnader /fellesadministrasjon utanom satsingsmidlar
	
	76 133
	25 519
	50 615


� Basisløyvinga vert endra dersom:


den samla basisløyvinga vert endra 


styret endrar måltalet


Elles vil basisløyvinga vere stabil framover

